
Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni 
Islandimilu naalakkersuisunut kaammattuutigaa, nunarsuarmi sumi inissisimanertik 
tunngavigalugu nunat tamalaat akornanni naalakkersuinikkut ingerlatsinerup 
silarsuaani nutaami nunat pineqartut inissisimanerata oqallisigineqarnissaa siuner-
taralugu ataatsimeersuartitseqqullugit.  
(Aallartitat siulittaasuat Lars-Emil Johansen) 
 
Nunat Avannarliit Killiit Siunnersuuteqatigiiffiup, nunanut ilaasortaasunut innersuussu-
tigisaat imatut oqaaseqarfigissavara SIUMUT sinnerlugu. 
 
Nunat Avannarliit Killiit Siunnersuisoqatigiiffiata kaammattuutaanut Siumut isumaqa-
taanera oqaatigissavara, matumani nunani avannarlerni killerni pingasuusuni naalakker-
suisut peqquneqarmata nunarsuarmi naalakkersuinikkut pissutsinut piviusuusunut isum-
mertoqarnissaa pillugu oqallittoqarnissaa siunertaralugu nunat qanoq isumaqarnersut pillu-
git ataatsimeersuartoqarnissaanik ingerlatseqqunerannut. 
 
Naalakkersuisut akuersaarlutik akissuteqarnerminni ilanngullugu kissaatigaalugu ilannguk-
kusuppaat Tuluit Nunaat, Norge Canadalu ataatsimeersuarnermi peqataanissamik saq-
qummiussinissamilluunniit periarfissinneqarnissaat, tamanna aamma SIUMUTmiit ilaler-
parput.  Atlantikup avannaani nunat sanilerisat uagutsitut soqutigisanik arlalinnik nunarsu-
armi naalakkersuinikkut pissutsinut piviusuusunut soqutigisaqaqatiginissaat naatsorsuu-
tigineqarsinnaammata. 
 
Taamaalillunilu Islandip, Savalimmiut aamma Kalaallit Nunaata siunissami nunarsuarmi 
pisunut nutaanut piareersarsimanissaat anguneqassammat. 
 
Taamatut oqaaseqarluta kaammattuutigineqartut akuersaaratsigit nalunaarutigaarput.  

